
				এই পাতাটির মুদ্রণ সংশোধন করা প্রয়োজন। 
भांगिक यहांयन्गी
না থাকিলে ভিখু তাহার একটি মাত্র হাতের সাহায্যে মধ্যে মধ্যে বঁাশের মই বাহিয়া নীচে নামিতে লাগিল এবং একদিন সন্ধ্যার সময় এক কাণ্ড করিয়া दनिब्ण !
পেহলাদ সে সময় বাড়ী ছিল না, ভারতের সঙ্গে তাড়ি গিলিতে বাতির হইয়া গিয়াছিল। পেহলাদের বোন গিয়াছিল ঘাটে। পেহলাদের त्रीि ছেলেকে ’ ঘরে শোয়াইতে আসিয়া ভিখুৱ চাহনি দেখিয়া তাড়াতাড়ি পলাইয়া দ্বাইতেছিল, ভিখু তাহার একটা হাত চাপিয়া ধরিল।
কিন্তু পেহলাদের বৌ বাগদীর মেয়ে। দুর্বল শরীরে বা হাতে তাহাকে আয়ত্ত করা সহজ নয়। এক ঝটিকায় হাত ছাড়াইয়া সে গাল দিতে দিতে চলিয়া গেল। পেহলাদ বাড়ী ফিরিলে সব বলিয়া দিল ।
তাড়ির নেশায় পেহলাদের মনে হইল, এমন নেমকহারাম মানুষটাকে একেবারে খুন করিয়া ফেলাই কৰ্ত্তব্য। হাতের মোটা বঁাশের লাঠিটা বৌ-এর পিঠে এক ঘা বসাইয়া দিয়া ভিখুৱ মাথা ফাটাইতে গিয়া নেশার মধ্যেও কিন্তু টের পাইতে তাহার বাকী রহিল না যে কাজটা যত বড় কৰ্ত্তব্যই হোক, সম্ভব একেবারেই নয়। ভিখু তাহার ধারাল দা’টি বা হাতে শক্ত করিয়া বাগাইয়া ধরিয়া আছে। সুতরাং খুনো খুনির পরিকৰ্ত্তে তাহদের মধ্যে কিছু অশ্লীল কথার আদান প্ৰদান হইয়া গেল ।
শেষে পেহ্লাদ বলিল, “তোর লাইগ্যা আমার সাত টাকা খরচ গেছে, টাকাটা দে, দিয়া বাইৱ’ আমার বাড়ীর থেইকা,-দূৱ হ’।”
ভিখু বলিল, “আমার কোমরে একটা বাজু বাইন্ধ রাখছিলাম, তুই চুরি করছিস । আগে আমার বাজু, ফিরাইয়া দে, তবে যামু।”
“তোর বাজুর খপর জানে কেড রে’ ?” ‘বাজু দে কইলাম পেহলাদ, ভাল চাসত । বাজু না দিলি সা’ বাড়ীর মেজোকৰ্ত্তার মত গলাডা তোর একখান কোপেই দুই ফাক কইরা ফেলুম, এই তোরে আমি কইয়া রাখলাম। বাজু পালি’ আমি অখনি যামু গিয়া।” কিন্তু বাজু, ভিখুব ফেরত পাইল না। তাহদের বিবাদের মধ্যে ভরত আসিয়া পড়ায় দু’জনে মিলিয়া ভিখুকে তাহারা কায়দা করিয়া ফেলিল। পেহলাদের বাহুমূলে একটা কামড় বসাইয়া দেওয়া ছাড়া দুৰ্বল ও পঙ্গু ভিখু আর বিশেষ কিছুই

